
YINI LEYENTA  

LUKHETFO

Nanobe ngubani lobhalisele kuvota angavota
Emagama abo bonkhe bavoti lababhalisile aba seluhlwini lwebavoti. Kuvota kuphela bavoti 

lababhalisile. Nangabe angeke ube khona esigodzini sakho sekuvota ngelilanga lelukhetfo ungafaka 

sicelo selivoti lelikhetsekile lelikuvumela kutsi uvote esiteshini sekuvota ngembi kwelukhetfo.  

Livoti lakho
ligcinwa liyimfihlo
Bavoti bangahlanganyela elukhetfweni 

ngaphandle kwekwesabela kutsi 

labanye bangati kutsi bavotele bani.

Ungatikhetsela
Manyenti emacembu etepolitiki longakhetsa kuwo. Nanobe ngubani angasungula licembu nobe abe 

ngummelilukhetfo nobe-ke ungalandzela nobe abe lilunga lanobe nguliphi licembu.

Inchubo yelukhetfo ayivuni luhlangotsi
Lukhetfo luchutjwa yiKhomishini yeLukhetfo leyinhlangano letimele lengakanciki kuhulumende. Ayuni 

futsi ayesekeli nanobe nguluphi licembu letepolitiki. Lukhetfo luyinchubo levulekile futsi lengafihli lutfo, 

kanjalo kute umuntfu nobe licembu lelilufaka umtselela. Emacembu etepolitiki kanye nebacapheli 

bangacapha tonkhe tinyatselo tenchubo yelukhetfo.

Tingcinamba letibalulekile tentsandvo yelinyenti lesebentako kutsi takhamuti tinelilungelo lekuvota tibuye futsi 
tikhetse umholi wato. Kute kutsi loku kwenteke, lukhetfo ludzinga kutsi lukhululeke futsi lungavuninhlangotsi.

Ikhomishini yeLukhetfo ilawula lukhetfo lwavelonkhe, lwetifundza kanye nelwamasipala, kufaka ekhatsi 
livotijikelele eNingizimu Afrika. Umsebenti wayo lomkhulu kucinisekisa kutsi lukhetfo lukhululekile futsi 
alutsatsinhlangotsi.

Kusukela nga-1994 lukhetfo lwaseNingizimu Afrika lutsatfwa njengalolukhululekile futsi lolungatsatsilulangotsi 
nalabatsintsekako basekhaya nebemave angaphandle.

Lukhetfo lwentiwa njalo
nje ngetikhatsi letifanele
Bantfu baseNingizimu Afrika bavota elukhetfweni 

lwavelonkhe kanye nelwetifundza. Ngalunye lolukhetfo 

lubanjwa ngemuva kweminyaka lesihlanu (5).

Kunemitsetfo lecacile leyengamele lukjetfo
Lilungelo lebantfu baseNingizimu Afrika lekuhlanganyela elukhefweni lolukhululekile nalolungavuniluhlangotsi 

libekwe kuMtsetfosisekelo waseRiphabhulikhi yaseNingizimu Afrika. Umtsetfo weLukhetfo (73 wanga-1998) 

ubeka imogomo leyengamele lukhetfo lwavelonkhe nelwetifundza. Umtsetfo weLukhetfo waMasipala (27 

wanga-2000) ubeka imogomo leyengamele lukhetfo lwamasipala. Lemitsetfo iphindze futsi ibeke tindlela 

tekutiphatsa letingekho emtsetfweni tangembi nangemuva kwelukhetfo.

iNingizimu Afrika



Onkhe emacembu etepolitiki ayayemukela
imiphumela yelukhetfo yekugcina
Nanobe ngubani uvumelekile kutsi aphikise imiphumela yelukhetfo leyeletfuliwe. Ikhomishini 

yeLukhetfo iyaphenya ngaloku bese itsatsa sincumo. Nanobe ngubani longenetiseki ngesincumo, 

angaya eNkantolo yeLukhetfo lengabese ikhipha sigwebo sato tonkhe tikhalo telukhetfo.

Onkhe emacembu etepolitiki lahlanganyela elukhetfweni afanele kutsi asayine abuye emukele Indlela 

Yekutiphatsa YeLukhetfo lebeka imitsetfo yelukhetfo lolukhululekile nalolungavuninhlangotsi.

Emkhatsini waletinye tintfo, emacembu etepolitiki kanye nebamelilukhetfo bavuma:
• kukhuluma bangemelani nebudlova lwetepolitiki kanye nekwesabisa lamanye emacembu etepolitiki, 

Ikhomishini yeLukhetfo, emalunga emmango kanye nebetindzaba.

• kuchumana naletinye tiphatsimandla kanye nalamanye emacembu etepolitiki mayelana nemikhosi lehleliwe;

• kusebenta kanye neKhomishini yeLukhetfo kuyivumela kutsi yente umsebenti wayo;

• kwemukela imiphumela yelukhetfo nobe banike lemiphumela tinsayeya enkantolo. 

Kulicala kunobe ngabe ngubani:
• kuvimbela umuntfu kutsi akhulume nebavoti;

• kuphatamisa lilungelo lemvoti lebumfinhlo nakavota;

• kusebentisa lulwimi lolucubula budlova;

• kwesabisa bamelilukhetfo nobe bavoti; 

• kuklomelisa nanobe ngubani kutsi avotele licembu,

• asuse nome amoshe emaphosata emacembu;

• kudizisa nome kufaka sikhulu umoya seKhomishini yeLukhetfo nasenta umsebenti waso;

• kuvimbela Ikhomishini yeLukhetfo kutsi yente imisebenti yawo ekuchubeni lukhetfo.

Mayelana neKhomishini yeLukhetfo
Ikhomishini yeLukhetfo itimele, isikhungo lesingavuniluhlangotsi 
lesisungulwe ngekweSahluko 9 seMtsetfosisekelo. Ilawula lukhetfo 
lwavelonkhe, lwesivundza kanye nelwamasipala. Yenta siciniseko 
sekutsi lolukhetfo lwelucobo, lukhululekile futsi alukhetsiluhlangotsi.

Lihhovisi Lavelonkkhe
Lucingo: 012 622 5700
info@elections.org.za
www.elections.org.za
Sikhungo Sekutsintsana: 0800 11 8000 (ngesikhatsi selukhetfo) Silandzele:

Emacembu nebamelilukhetfo
bangakhankhasa ngandle kwekwesaba
Imibono yebantfu iyahlonishwa kantsi futsi kunekuphikisana kwemmango lokuvulekile.

NANGABE UMUNTFU EPHULA IMITSETFO LEYENGAMELE LUKHETFO BANGAHLAWULISWA NONE 

BAVALELWE EJELE SIKHATSI LESINGABA YIMINYAKA LELISHUMI. EMACEMBU ETEPOLITIKI LEPHULA 

LEMITSETFO ANGAHLAWULISWA APHINDZE FUTSI AYEKELISWE KUSEBENTA KULENDZAWO. 

KUNGAPHINDZE FUTSI KUCISHWE EMAVOTI ABO ALENDZAWO.

Tsintsa Emahhovisi Esifundza
IMphumalanga Kapa:
eFreyistata:
eGauteng:
KwaZulu-Natal:
eLimpopo:
eMpumalanga:
eNyakatfonshonalanga:
enyakatfo Kapa:
eNshonalanga Kapa:

043 709 4200
051 401 5000
011 644 7400
031 279 2200
015 283 9100
013 762 0640
018 391 0800/5
053 838 5000
021 910 5700

Kunendlela yekutiphatsa lekufanele kutsi
ilandzelwe ngembi, ngesikhatsi selukhetfo
kanye nangemuva kwelukhetfo


